
YMGYNGHORIAD AR 

GYNLLUN CAMAU AT WAITH
Annwyl Gyfaill

Hoffwn estyn gwahoddiad i chi fynychu’r diwrnod ymgynghori uchod ym Mhlas-y-Brenin ar y 9fed o Dachwedd, 2011 o 10yb tan 12yp. 
Ar hyn o bryd mae’r Bartneriaeth Awyr Agored wrthi’n datblygu cynllun newydd o’r enw ‘Camau at Waith yn y Maes Awyr Agored’. Mae’r Gronfa Loteri Fawr wedi dweud ei bod hi’n ddigon posib y gallen nhw ariannu’r cynllun. Fel rhan o’r broses o ymgeisio am y cyllid hwn, mae angen i ni  ymgynghori gyda’r rheini fydd yn elwa o’r cynllun mewn unrhyw fodd a rhoi cyfle iddyn nhw leisio’u barn. 

Bwriad cynllun newydd ‘Camau at Waith’ ydi; 
“Hyrwyddo’r Sector Awyr Agored fel maes gyrfa posib i drigolion Gogledd Orllewin Cymru a  rhoi cyfle i bobl ifanc lleol ddilyn camau clir tuag at ddod o hyd i waith yn y sector hwnnw.”

Cafodd y Bartneriaeth Awyr Agored ei ffurfio yn 2004 o dan yr enw ‘Partneriaeth Awyr Agored Gogledd Orllewin Cymru.’ Mae modd i chi ddarllen am gefndir, gweledigaeth a gwaith y Bartneriaeth yng nghyflwyniad y Strategaeth. Lawrlwythwch y Strategaeth yma -  Cymraeg neu Saesneg
Mae gan y Bartneriaeth saith maes strategol
•
Datblygu model o glwb awyr agored cynaliadwy. 
•
Codi ymwybyddiaeth o werth gweithgareddau awyr agored a chael mwy o bobl i wirfoddoli yn y maes. 
•
Meithrin perthynas gydag ysgolion a chlybiau cymunedol.
•
Marchnata gwaith y Bartneriaeth a gweithgareddau awyr agored yn effeithiol fel gweithgareddau hamdden buddiol.  

•
Datblygu gwasanaeth mentora fydd yn batrwm i bartneriaethau awyr agored cymunedol ei ddefnyddio mewn cymunedau ledled Cymru.
•
Hyrwyddo maes gweithgareddau awyr agored fel dewis gyrfa posib i drigolion Cymru. 
•
Datblygu gweithgareddau awyr agored drwy gyfrwng y Gymraeg er mwyn hybu datblygiad diwylliannol y sector.
Gyda phob un o’r meysydd strategol hyn rydym ni’n nodi amcanion allweddol a phartneriaid posib. Dros y chwe blynedd ddiwethaf bu’r partneriaid yn gefn mawr i ni fel Partneriaeth o ran eu cymorth a’u harweiniad. 

Llwyddiannau’r Bartneriaeth hyd yn hyn: 
· Dod â mwy na 400 o ddarparwyr awyr agored, ysgolion, clybiau cymunedol a chlybiau ieuenctid lleol i gysylltiad â’i gilydd;
· Mae dros 20,000 o bobl leol wedi cymryd rhan mewn 740 o weithgareddau a digwyddiadau  awyr agored;
· Mae 60 clwb awyr agored cymunedol NEWYDD wedi eu ffurfio gyda 426 o arweinwyr gwirfoddol a bron i 4000 o aelodau rhyngddyn nhw. Ar hyn o bryd mae’r Bartneriaeth yn cefnogi 92 clwb awyr agored cymunedol yn y rhanbarth;

· Mae dros 1000 o wirfoddolwyr wedi derbyn hyfforddiant, wedi elwa o waith mentora ac wedi ennill cymwysterau’r Cyrff Llywodraethu Cenedlaethol;

· Mae dros 4000 o bobl wedi cymryd rhan mewn cystadlaethau a chynlluniau datblygu a gwella sgiliau;

· Yn ddiweddar mae’r Bartneriaeth wedi cynorthwyo 85 person lleol di-waith i fynd yn eu blaenau i addysg bellach, hyfforddiant, gwaith gwirfoddol, cyflogaeth â chefnogaeth neu waith arferol. Yn 2011 bu i 65 o bobl dderbyn profiad gwaith yn y sector drwy gyfrwng y Bartneriaeth. 
Mae’r ymgynghoriad ar gyfer prif bartneriaid a phrif-ddeiliad y Bartneriaeth ac ar gyfer y rheini sy’n elwa o’i gwasanaethau. Mae croeso mawr i unrhyw un o’r grwpiau hyn wneud sylwadau ar waith y Bartneriaeth ac ar ei chyfeiriad strategol.  Er bod modd ymateb a lleisio barn ar unrhyw agwedd o’r cynllun, byddem yn gwerthfawrogi ymateb i’r cwestiynau isod: 
1.
Ydi bwriadau’r cynllun yn adlewyrchu blaenoriaethau’r deiliaid a’r rhai sy’n elwa o wasanaethau’r Bartneriaeth ac yn gweddu’n dda i’w gwaith hwythau? 
2.
Ydi amcanion y prosiect yn rhoi camau eglur tuag at gyflawni bwriad y cynllun?  Dyma’r amcanion:

· Gweithio â phobl ddi-waith gogledd orllewin Cymru. 
· Darparu camau pendant i’r bobl hyn fynd yn eu blaenau i addysg bellach, hyfforddiant,  cynlluniau prif ffrwd, cyflogaeth â chefnogaeth a chyflogaeth yn y sector awyr agored. 
· Darparu hyfforddiant perthnasol a chydnabyddedig a rhoi cyfle i bobl ennill cymwysterau’r Cyrff Llywodraethu. 
· Darparu cefnogaeth fentora, cynlluniau datblygu sgiliau a chynlluniau dwys ar gyfer pobl ddi-waith gogledd orllewin Cymru .
· Darparu gweithdai gyrfaoedd a sioeau teithiol mewn partneriaeth ag ysgolion uwchradd, cyflogwyr/ darparwyr lleol a Gyrfa Cymru.  
· Rhoi cyfle i bobl ifanc lleol ymgymryd â phrofiad gwaith. 
· Datblygu Cynllun Prentisiaeth Fodern ar gyfer hyfforddwyr awyr agored Gogledd Orllewin Cymru. 
· Darparu cyrsiau cychwynnol a chyrsiau datblygu sgiliau i bobl ifanc ym maes gweithgareddau antur awyr agored. 
3. Fel modd o gryfhau’r hyn rydym ni eisoes yn ei gynnig, a ddylai’r Bartneriaeth ddatblygu meysydd eraill o ran cynorthwyo pobl i gael gwaith yn y sector awyr agored? 
Yn ystod y bore bydd cyfle i ymateb i’r cwestiynau uchod a mynegi’ch barn am y cynllun.  Cewch gofrestru o 9:30 ymlaen a bydd paned ar gael. Bydd cinio ar gael ar ôl yr ymgynghoriad. Rhowch wybod i ni os oes gennych chi anghenion dietegol arbennig. 
Cysylltwch ag Owain Williams i ddweud a ydych chi’n bwriadu dod ai peidio drwy ffonio ein swyddfa:  01690 720166 neu e-bostio owain.williams@outdoorpartnership.co.uk.

Yr Ymgynghoriad a’r Ymateb
Os na fedrwch chi ddod i’r diwrnod ymgynghori mae modd i chi fynegi’ch barn drwy e-bostio’r Prif Swyddog: tracey.evans@partneriaeth-awyr-agored.co.uk neu ysgrifennu’ch ymateb a’i anfon drwy’r post at y Bartneriaeth Awyr Agored , Bwthyn Carnedd, Plas y Brenin, Capel  Curig, Conwy LL28 0ET erbyn Tachwedd y 25ain 2011.

Os hoffech chi ddweud eich dweud ar lafar, cysylltwch â Tracey Evans ar 01690 720 106 (neu ei ffôn symudol: 07921 700 521).

Edrychaf ymlaen at glywed gennych chi.
Cofion Gorau
Tracey Evans

